
MINUTI

Il-Minuti tal-Laqgħa Nru 10 li saret fid-9 ta’ Diċembru 2024 kienu konfermati. 

PREŻENTAZZJONI TAR-RAPPORT ANNWALI TAL-MEKKANIŻMU TA’ STABILITÀ EWROPEA 2022/2023

IĊ-CHAIRPERSON (Onor. Alex Muscat): Sinjuri, quddiemna għandna preżentazzjoni tar-rapport annwali tal-Mekkaniżmu ta’ Stabilità Ewropea għas-sena 2022/23 u għalhekk nistieden lis-Segretarju Permanenti fi ħdan il-Ministeru tal-Finanzi sabiex jiġi madwar il-mejda u jagħtina l-preżentazzjoni tiegħu.  

IS-SUR PAUL ZAHRA (Segretarju Permanenti fil-Ministeru tal-Finanzi): Sur President, nirringrazzjak ta’ din l-opportunità sabiex nagħtukom il-preżentazzjoni fuq il-European Stability Mechanism, (ESM), għas-sena 2023. Fil-preżentazzjoni qasira li ppreparajna għal-lum se nagħtu ħarsa ħafifa lejn l-istrutturi ta’ governanza tal-ESM kif ukoll lejn il-financial reports tagħha. Hawnhekk irrid ngħid li l-awdituri ħarġu a clean bill of health fuq il-financial report tal-ESM. Imbagħad se nagħtikom review qasira fuq il-macro environment, partikolarment fuq il-background tal-ħames pajjiżi li ssellfu mill-mekkaniżmu biex naraw x’kienet il-performance tagħhom matul is-sena 2023. Infakkar li r-rating tal-ESM huwa importanti għax iktar ma jkollok credit rating b’saħħtu, kif inhu llum, aktar l-ESM tkun tista’ tissellef b’rati aktar favorevoli, u allura tkun tista’ ssellef b’rati aktar favorevoli. Imbagħad se naraw ukoll xi lezzjonijiet li l-ESM għamlet fir-rapport tagħha dwar l-esperjenzi ta’ dawn l-aħħar snin with a view to the future.   

Mela l-ewwel se nħarsu ftit lejn l-istrutturi tal-ESM. Hemm diversi strutturi imma primarjament se nsemmi tnejn minnhom li Malta hija rappreżentata fihom. L-ewwel wieħed huwa l-board of governors li huwa l-ogħla organu, fejn jittieħdu d-deċiżjonijiet tal-ESM. Hemmhekk għandek il-Ministri tal-Finanzi bħala membri tal-ESM, li fil-każ tagħna huwa l-Ministru Caruana bħala membru fil-board of governors. Imbagħad għandek il-board of directors għad-day to day management li jista’ jkun hemm fl-ESM kif ukoll għal ċerti deċiżjonijiet li jridu jittieħdu mill-ESM taħt it-trattat. Hemmhekk ukoll irid ikun hemm membri minn kull stat membru, u Malta għoġobha tinnomina lili sabiex inservi fuq il-bord tad-diretturi. 

L-ESM bħala shareholding. Il-membri tagħha huma 20 membru tal-Unjoni Ewropea. Infakkar li fil-bidu tal-2023 il-Kroazja ngħaqdet fl-ESM mechanism ukoll u allura minn 19-il pajjiż tlajna għal 20. Dan wassal ukoll għal żieda fil-kapital tal-ESM, li żdied bi €3.7 biljun, u dak li huwa paid-up ilaħħaq is-somma ta’ €422.3 biljun. Bl-isħubija tal-Kroazja l-paid-up capital tal-ESM illum ilaħħaq it-€80.9 biljun. Malta ovvjament minn hemmhekk joħroġ li għandha x-shareholding żgħir tagħha, li parti minnu huwa paid u parti minnu – bħall-pajjiżi l-oħra - huwa callable, jiġifieri jitħallas jekk ikun hemm il-ħtieġa. Dak li jirrappreżenta l-pagament li huwa dovut minn Malta, dan iwassal għal madwar 13% tal-felli li hu dovut minnha, jekk ikun hemm bżonn li tħallas il-kapital kollu taħt l-ESM.

Issa se nagħtikom ftit ċifri li joħorġu mill-financial report tal-ESM. Matul is-sena 2023 il-paid-up capital baqa’ kif kien fl-2022 filwaqt li l-profit margin fl-2023 kien hemm xi titjib u primarjament dawn jirriflettu ż-żidiet fir-rati tal-imgħax kif ukoll l-appreciation ta’ securities minħabba li kien hemm liquidation ta’ xi securities li kellha l-facility. Naraw ukoll li l-operating costs tal-ESM fl-2023 kienu €95 miljun u dan juri li kien hemm żieda fuq is-sena 2022. Dawn primarjament jirriflettu r-rata ta’ inflazzjoni li kienet teżisti f’diversi pajjiżi, inkluż iż-żidiet fit-travel costs tal-impjegati u l-operators li jaħdmu mal-ESM. Il-head count tal-ESM ma żdiedx, baqa’ stabbli matul l-2023, però kien hemm żidiet fis-salarji li jirriflettu ż-żidiet li ħadu l-EIB. Is-salarji tal-ESM huma pegged ma’ dawk tal-EIB, u allura meta kien hemm żieda fis-salarji tal-EIB, dawn kellhom automatic impact fuq is-salarji li ħallsu l-ESM. 

Bħala outlook għall-ESM fil-qasam finanzjarju joħroġ ċar li ż-żidiet fir-rati tal-imgħax li kien hemm f’dawn l-aħħar sentejn kellhom impatt fuq l-ESM net income u allura mistenni li anke fl-2024 se jkompli jkun aħjar minn dak li ġie rreġistrat fl-2023. Ovvjament wieħed irid jara wkoll il-volatilità li teżisti kemm fl-Ukrajna kif ukoll fil-Middle East u fejn din se twassal għall-operat tal-ESM. Xtaqt nagħmel ukoll ftit referenza għall-EFSF, il-European Financial Stability Framework, li kien mekkaniżmu temporanju li nħoloq fl-2012 sabiex jindirizzaw din il-kriżi. Sussegwentement kienet ittieħdet deċiżjoni li għandu jkun hemm struttura permanenti, allura mbagħad l-ESF, li tkun iktar robusta għall-eventwalitajiet li jistgħu jinqalgħu looking forward. Għalhekk l-EFSF m’għadhiex toffri facilities għaliex dawn issa se jkunu qegħdin jiġu offruti mill-ESM. Però ovvjament inħarġu l-loans u allura fir-rapport annwali tagħhom, billi l-ESF hija x-shareholder tal-EFSF, tippubblika ċ-ċifri tal-EFSF u li minn hemmhekk joħroġ xi ftit jew wisq kif ħareġ miċ-ċifri tal-ESM li l-income żdied fl-2023. Allura mil-loss li kien hemm fl-2022 issa kien hemm profitt.  

Il-capital base baqa’ kif kien qabel bejn wieħed u ieħor. It-tibdil li qegħdin naraw, jiġifieri dak ir-reduction, jirrifletti l-pagamenti li kienu għamlu pajjiżi li kienu ssellfu minn din il-faċilità. Pereżempju, il-Greċja ħallsu €0.4 biljun mill-facility tagħhom. U kien hemm ukoll xi tibdil fit-treasury financial assets tal-fund. L-EFSF mhux se toffri iktar facilities u se tibqa’ teżisti sakemm il-loans li kienet ħarġet jitħallsu lura fuq medda ta’ snin.  

Se nagħtikom review qasira fuq il-qagħda ekonomika tal-2023 kif tidher mir-rapport annwali tal-ESM. Kif tistgħu taraw, l-ekonomija globali fl-2023 struggled, anke minħabba l-impatt li kien hemm bil-COVID-19 u bil-gwerra fl-Ukrajna kif ukoll bit-tensjonijiet fil-Lvant Nofsani. Apparti dan kellek ukoll tightening mis-Central Banks tal-monetary policies tagħhom biex jikkontrollaw l-inflazzjoni u dak ħalla impatt fuq is-self li kien isir fil-pajjiżi diversi tal-Ewropa. Ir-real GDP fl-Ewropa staġna għal madwar 0.4% matul is-sena 2023 għalkemm wieħed jista’ jinnota fiċ-charts li ġejjin li erba’ minn ħames pajjiżi li kienu qegħdin jibbenefikaw mill-ESM kellhom l-ekonomija tagħhom li kibret. Allura kienu f’pożizzjoni li mhux biss iħallsu d-dejn tagħhom imma uħud minnhom ħallsuh minn qabel, u la l-ekonomija tagħhom kibret kellhom inqas impatt tad-dejn fuq l-ekonomija tagħhom. B’hekk ir-riskji li huma jħallsu d-dejn li ħadu mill-ESM jonqos. L-unika eċċezzjoni li kien hemm minn dawn il-ħames pajjiżi kienet l-Irlanda minħabba xi volatilità li kien hemm fuq multi-national companies. Madankollu fuq l-Irlanda forsi ngħidu kelmtejn aktar ‘il quddiem.  

Fuq il-livell tad-dejn naraw li fl-2023 l-Ewropa għaddiet mill-esperjenza li l-mekkaniżmu ta’ kif wieħed jikkalkula d-defiċit u d-dejn - u dan x’impatt ikollu fuq l-ekonomiji diversi u fuq kif għandhom jottemporaw ruħhom mar-regoli l-ġodda - kien importanti ħafna. Ir-regoli l-ġodda daħlu fis-seħħ fil-bidu ta’ din is-sena u allura l-pajjiżi diversi kien meħtieġ li jagħmlu l-pjanijiet tagħhom u jissottomettuhom lill-Kummissjoni Ewropea dwar mhux biss fejn għandhom excessive deficit procedure u kif se joħorġu minnha imma anke fuq kif se jnaqqsu d-dejn tagħhom jekk dan jaqbeż ċerta threshold. Li naraw ukoll huwa li r-rata ta’ debt to GDP fil-euro area niżlet over time u din tirrifletti l-inflazzjoni li kien hemm matul dan il-perjodu.  

Issa se nħares ftit lejn il-pajjiżi li bbenefikaw minn dan il-mekkaniżmu. Bħalma nafu kien hemm ħames pajjiżi li fil-kriżi kellhom bżonn xi forma ta’ intervent, be it biex jissellef il-pajjiż għax kien f’pożizzjoni diffiċli li jissellef, jew jekk kien se jkun qed jissellef b’rati għoljin ħafna, jew fejn banek li riedu jiġu kapitalizzati, u allura kellek investiment ta’ ċerti banek biex jikkapitalizzaw l-operat tagħhom u ma jfallux, dawk li ngħidulhom resolution banks. Iċ-ċifri juru li matul is-sena l-ESM u l-EFSF flimkien they disbursed €295 miljun f’dawn il-ħames programmi f’dawn il-pajjiżi. Il-pajjiżi kollha żammew il-kapaċità li jħallsu lura l-flus li ssellfu mill-mekkaniżmu, u allura dan fih innifsu juri s-saħħa ekonomika ta’ dawn il-pajjiżi. Dan wassal ukoll sabiex, notwithstanding li r-rati tal-imgħax kienu għoljin, xorta kien hemm il-fakultà li wieħed iħallas l-imgħaxijiet konċernati.   

Ħa ngħaddi ftit kummenti fuq l-andament ekonomiku ta’ dawn il-ħames pajjiżi biex naraw xi mpatt seta’ jkollu fuq il-flus li ssellfu mill-ESM għax hawnhekk id-diskussjoni hija fuq l-ESM mechanism. Naraw li l-Irlanda, wara li għaddew minn perjodu ta’ growth kellhom decline fir-real GDP tagħhom. Parti minnha din tirrifletti fir-realtà l-pharma manufacturing companies, fejn kien hemm tibdil fir-reporting ta’ uħud mill-kumpaniji hemmhekk u din wasslet għal dak it-tnaqqis fil-GDP growth.  Li naraw ukoll hawnhekk hu li jekk wieħed ineħħi l-impatt ta’ dawn il-multi-nationals l-ekonomija fl-Irlanda tkun kibret b’madwar 0.5%, jiġifieri l-minus li qed naraw hemmhekk, il-contraction jekk tneħħi l-exceptional items tal-multi-nationals, fir-realtà hemmhekk l-ekonomija kibret ukoll. 

Fih innifsu dak huwa reassuring għar-riskji li jista’ jkollha l-Irlanda fuq l-ESM mechanism. Is-settur tal-banek kien baqa’ robust ħafna ġewwa l-Irlanda. Ir-riskji li hemm jibqgħu s-settur tal-pharma u l-ICT, anke minħabba ċerti rulings li kienu ngħataw u allura kellek x’se jiġri minn dawn il-kumpaniji stabbiliti hemmhekk, kif ukoll il-mod ta’ kif l-interest rates jistgħu jinżlu jew xi mpatt jista’ jkollu dan fuq l-ekonomija Irlandiża.  Però mill-aspett tal-ESM wieħed mhuwiex jara xi problemi li l-Irlanda tħallas lura l-flus li kienet issellfet meta kien hemm il-kriżi finanzjarja.

Il-Greċja wriet espansjoni qawwija matul is-sena 2023, li kienet ukoll ogħla mill-average ġewwa l-euro area. Dan wassal sabiex ikollhom is-suq tax-xogħol tagħhom b’saħħtu u fil-fatt naraw żieda qawwija fis-suq tax-xogħol. U dan jirrifletti kemm it-turiżmu, li kif nafu, irkupra wara l-COVID-19 kif ukoll l-investiment li għamlu bħala pajjiż. Ninnutaw li matul is-sena l-Greċja saret an investment grade country meta qabel kienu downgraded u allura min jinvesti fil-Greċja kellu ċerti riskji. U issa prattikament il-credit ratings kollha għamlu upgrade tal-Greċja biex tissellef. Dak ifisser li again ir-riskju fuq l-ESM huwa minimu jew ma jeżistix. Ir-riskji l-iktar li joħorġu huma mil-low productivity li hemm fil-Greċja meta mqabbel ma’ pajjiżi oħra kif ukoll xi vulnerabilità li jista’ jkun hemm fis-settur tal-banek.  

Naraw ukoll li Spanja wriet performance tajba fil-GDP tagħha kif ukoll l-inflazzjoni baqgħet subdued meta tqabbilha mal-EU average. L-ekonomija kibret kemm minħabba żieda fid-domanda domestika imma anke bħala riżultat ta’ export ta’ servizzi minn Spanja. Li naraw riskji hemmhekk huma l-low productivity, il-climate risk, partikolarment f’ċerti gżejjer u areas fi Spanja, ageing costs u l-ageing population u investment gaps f’ċerti setturi fl-ekonomija Spanjola. Jekk dawn ma jsirux ovvjament jistgħu jimmitigaw il-growth ta’ Spanja fis-snin li ġejjin. 

Ir-rata ta’ żvilupp ġewwa Ċipru ġiet għal-livelli normali fl-2023, wara sentejn ta’ growth li kien kemxejn batut minħabba l-COVID-19 u l-impatt tiegħu. Again hawnhekk ir-riskji huma limitati anke invista li f’Ċipru t-turiżmu baqa’ b’saħħtu u baqa’ jiġġenera l-growth u kkontribwixxa lejn l-espansjoni tal-ekonomija Ċiprijotta matul is-sena 2023. U l-aħħar pajjiż li bbenefika minn dan il-mekkaniżmu huwa l-Portugall, li wkoll kiber b’rata tajba matul l-2023 u li primarjament kien jirrifletti kemm il-konsum domestiku imma anke l-esportazzjoni. Wieħed jinnota li għalkemm ir-rati iktar għoljin ta’ imgħax fl-2023 rażżan xi ftit l-espansjoni tal-konsum domestiku, min-naħa l-oħra l-esportazzjoni baqgħet tajba meta mqabbla mal-2022. Wieħed jinnota li matul is-sena l-Portugall baqa’ f’pożizzjoni li jissellef b’rati tajbin mis-suq internazzjonali, u dan ovvjament wassal sabiex ikompli jsaħħaħ l-assessment li l-Portugall se jkun f’pożizzjoni li jħallas lura l-flus li ssellef u li in the forseeable future mhux se jkollu bżonn tal-għajnuna mill-mekkaniżmu. Hawnhekk ukoll ir-riskji li wieħed jara joħorġu mill-ageing costs, u allura s-sustainability u l-low long-term projections tal-growth tal-ekonomija Portugiża.

Jekk wieħed iħares ftit lejn l-assistenza li kienet ingħatat lil dawn il-pajjiżi bla dubju jara li l-Greċja tiżboq l-ikbar għajnuna li kienet ingħatat. Però tajjeb ngħid hawnhekk li l-Greċja mhux biss ħallset dak li hu dovut minnha imma antiċipat ukoll ċerti pagamenti li kienu due. Għalhekk dan wassal sabiex l-assessment fuq il-Greċja jkun iktar pożittiv. Spanja wkoll għamlet kontribut qawwi lejn ir-repayment tal-loans li kienu ħadu. Fil-fatt għamlet volontary repayments ta’ madwar €25 biljun qabel dak li kien scheduled. Dawn il-pajjiżi immedjatament kif ikollhom l-opportunità, iħallsu lura d-dejn li jkollhom, anke in vista li l-ESM kulħadd iħares lejha bħala a necessary evil, li inti tmur għandha meta tkun dahrek mal-ħajt. U allura jekk inti m’għandekx bżonn li tmur għall-ESM, ma tmurx hemm. Għalhekk dawn il-pajjiżi li ħadu l-flus mill-ESM, l-ewwel opportunità li jsibu biex iħallsu lura l-flus li jkunu ħadu, se jeħduha u jħallsu lura l-flus li ssellfu ħalli ma jibqgħux jiġu labelled li għadhom qegħdin jgħixu abbażi tas-sapport li ħadu mill-ESM. 

Fil-bidu semmejt il-credit rating tal-ESM, u tajjeb li tinnutaw li l-credit rating huwa b’saħħtu u massiċċ. U kif għedna qabel dan jagħmilha possibbli sabiex l-ESM tkun f’pożizzjoni li tissellef b’rati favorevoli. Mhux bilfors li l-ESM ikollha bżonn tissellef imma l-ESM taġixxi wkoll bħala insurance, u li allura dak li jkun jaf li qiegħda hemm għal li jista’ jinqala’. Il-fatt li inti għandek il-fakultà li s-swieq internazzjonali jafdawk u jagħtuk credit rating baxx, inti għandek serħan il-moħħ li jekk għandek bżonn xi darba li tissellef, se tkun tista’ tissellef b’rati baxxi ta’ imgħax. U allura tkun tista’ ssellef lill-pajjiżi li jiġu bżonn is-sapport tal-ESM b’rati favorevoli u ferm iktar baxxi milli kieku dawn il-pajjiżi jkunu jistgħu jissellfu huma stess.

Fir-rapport tal-2023 hemm assessment żgħir ta’ x’tagħlimiet wieħed jista’ jieħu mill-esperjenza tal-ESM u l-esperjenzi ta’ dawn l-aħħar snin fuq kif wieħed ħadem bħala mekkaniżmu. Waħda mill-ewwel esperjenzi li jiġu flagged fir-rapport hija l-importanza li jkun hemm koordinament qawwi fejn jidħlu l-interventi mill-istituzzjonijiet diversi fl-Unjoni Ewropea. Il-COVID-19 u s-sitwazzjoni fl-Ukrajna kienu events li setgħu għamlu pressure fuq il-euro u fuq xi pajjiżi li għandhom il-euro, u allura l-euro zone, però dan ma sarx. Dak fih innifsu jirrifletti li l-qafas li jeżisti llum huwa b’saħħtu biżżejjed li jista’ jaġixxi bħala deterrent għal min ikun irid jispekula jew jagħmel pressure fuq xi munita partikolari, f’dan il-każ fuq il-euro, jew inkella fuq xi membri tal-euro zone.  

Hawnhekk naraw li kellna l-kriżi, kellek l-institutions bħall-Kummissjoni Ewropea li ħarġet bin-next generation EU, u allura għenet lill-pajjiżi diversi biex ikunu f’pożizzjoni li jinvestu. Kellek is-Central Bank Ewropew li aġixxa billi xtara bonds direttament minn diversi membri ġewwa l-euro zone u allura pprovda l-likwidità meħtieġa biex dawn ikunu jistgħu jissellfu fis-suq. Il-fatt li wieħed meta kellu kriżi bħalma kienet il-pandemija ra xi strumenti jeżistu fl-Unjoni Ewropea u kien hemm koordinament flimkien, kemm il-Kummissjoni, kemm l-ECB u mekkaniżmi oħra, wasslu sabiex l-ebda pajjiż ma kellu bżonn imur għand l-ESM biex jiffinanzja xi investiment jew xi interventi li xtaq jagħmel biex jikkumbatti l-pandemija. Dik hija l-ewwel lezzjoni li toħroġ minn dan ir-rapport.   

It-tieni punt li indirettament għamilt referenza għalih huwa r-reassuring presence, u allura l-fatt li l-ESM tagħti sinjal qawwi lill-operaturi li f’każ ta’ kriżi hemm l-ESM available għalihom. Hemmhekk qisu għandek insurance policy, biex nagħti eżempju, li jekk ikollok bżonn din se tagħtik serħan il-moħħ. U dak is-serħan il-moħħ mhux biss jgħin lill-pajjiżi sabiex jippjanaw aħjar u jfasslu policies aħjar, imma anke lil min ikun qiegħed isellef għax ikun qiegħed inaqqas mir-riskju li pajjiż li jkun qiegħed jissellef, u hawnhekk primarjament qiegħed nirreferi għall-international bonds, ir-riskju tal-pajjiż ikun qiegħed jiġi mitigat anke permezz tal-ESM għax dak li jkun jaf li jekk dak il-pajjiż jiġrilu xi ħaġa, jew jekk jiġrilu xi ħaġa dak il-bank importanti ħafna f’dak il-pajjiż, għandek l-ESM li tista’ taġixxi bħala a last resort biex dak il-pajjiż, dak il-bank, jibqa’ għaddej u ma jfallix. U dik turi li l-ESM kien strument neċessarju u li jaġixxi bħala reassurance għas-suq.

It-tielet esperjenza li toħroġ mir-rapport huwa li l-mekkaniżmu, fih innifsu, qed iħalli li l-ESM tkun tista’ tagħmel support mechanisms tailor made skont il-pajjiż jew il-bank li tkun qiegħda tissapportja. Dak ifisser li mhux biss l-intervent se jkun aktar b’saħħtu imma tkun qiegħda tillimita wkoll ir-riskji fuq il-kumplament tal-membri li huma parti mill-ESM. U allura bħala riżultat ta’ dan, għalkemm l-ESM fl-2023, fl-2024 li issa waslet biex tagħlaq, ma kellhiex bżonn li ssellef lil banek jew lil pajjiżi oħra, l-ESM bħala mekkaniżmu, qed iħarsu lejn it-tool kits tagħhom biex jaraw kif dawn jistgħu mhux biss jagħmluhom available għall-pajjiżi imma biex dawn jittemporawhom aħjar mar-realtajiet tal-lum biex f’każ li jkun hemm bżonn ta’ sapport, dawn it-tool kits ikunu aktar aġġornati mar-realtajiet tal-lum.  

Ir-raba’ punt li joħroġ mir-rapport huwa li s’issa l-mekkaniżmu għadu ma ġiex ittestjat għax ma kienx hemm xi pajjiż li kellu bżonn l-għajnuna minn meta twaqqfet l-ESM sal-lum. Il-mekkaniżmu, allura s-single resolution fund, jista’ jkun dak li ngħidulu l-back stop f’każ li s-single resolution fund ma jkunx biżżejjed. Aħna nafu li l-ESM għandha madwar €80 biljun available. Readily available hemm madwar €68 biljun, imma available hemm €80 biljun, li f’qasir żmien jistgħu jiġu mobilizzati biex jintervjenu bihom. Però ovvjament hemm flus oħra u lines of credit li wieħed jista’ juża. Looking forward wieħed issa jrid iħares kif is-single resolution fund jista’ jiġi msaħħaħ billi anke jirrifletti dak li ġie rratifikat politikament fl-2021 u li dan jaġixxi bħala a back stop għal mekkaniżmi oħrajn. 

Infakkar li sal-lum 19 mill-20 membru tal-ESM rratifikaw din il-parti tal-mekkaniżmu. L-Italja għadha ma rratifikatx dan il-mekkaniżmu għax biex dan isir irid ikun hemm ukoll emendi fl-ESM Treaty. And this requires unanimity mill-pajjiżi kollha. Kien hemm diversi attentati fl-Italja biex dan jiġi ratifikat, però minħabba ċerti internal politics ġewwa l-Italja għad ma kienx hemm konsensus biex l-Italja tivvota favur tiegħu. Però ovvjament meta dan isir jagħti għodda addizzjonali lill-ESM biex tkun effettiva just in case li jkun hemm bżonn għal dak li huwa single resolution fund.

Il-managing director tal-ESM jenfasizza fuq l-importanza li l-ESM tibqa’ viġilanti u li jsiru l-assessments fuq il-pajjiżi mhux biss li ssellfu imma fuq pajjiżi oħra li huma membri tal-euro zone u li allura huma entitled biex f’każ ta’ kriżi jħabbtu l-bieb tal-ESM biex tgħinhom. Importanti wkoll li wieħed ikun agile fl-operat tiegħu, u allura t-tool kit li semmejt qabel importanti li jsiru l-emendi meħtieġa fiha biex tirrifletti l-ħteġijiet tal-lum imma anke l-metodu u l-urġenza li wieħed jista’ jopera bir-riżorsa tal-ESM. Jien se nieqaf hawnhekk. Aktar dettalji jinstabu fl-annual report tal-ESM, li kif qed nifhem tpoġġiet kopja tiegħu fuq il-Mejda tal-Kamra. Jekk hawn xi kummenti, riflessjonijiet jew mistoqsijiet lest li nindirizzahom safejn nista’. Mill-ġdid grazzi ħafna ta’ din l-opportunità.

IĊ-CHAIRPERSON: Sur Zahra, nirringrazzja lilek tal-preżentazzjoni. Ħa nibdew bil-mistoqsijiet u se nagħmillek l-ewwel waħda jien. Fi slide Nru 12 il-lenti qiegħda fuq dawn il-ħames pajjiżi li kellhom bżonn l-għajnuna mill-ESM. Qiegħed nifhem sew li kien hemm pajjiżi oħra fil-passat li kellhom jużaw il-financing mill-ESM imma llum issanaw id-debiti tagħhom?

IS-SUR PAUL ZAHRA: Primarjament fil-kriżi meta kien hemm l-economic and financial crisis kienu dawn il-ħames pajjiżi li kellhom il-ħtieġa ta’ sapport finanzjarju għall-ekonomiji u l-banek tagħhom. U allura kienu dawn il-pajjiżi li fir-realtà bbenefikaw mill-ESM mechanism.

IĊ-CHAIRPERSON: Fil-kummenti konklussivi tiegħu l-managing director juża l-kelma viġilanti. L-ESM tieħu xi forma ta’ rwol proattiv biex apparti li teżisti imma tevita milli l-pajjiżi jirrikorru għal dan il-financing? Kif għedt inti fil-financing mhijiex xi ħaġa li pajjiż jiftaħar biha li jkollu bżonn din l-għajnuna. U allura tieħu xi forma ta’ rwol proattiv jekk tara pajjiżi li mexjin fid-direzzjoni l-ħażina ekonomikament?

IS-SUR PAUL ZAHRA: Mistoqsija valida ħafna. Fir-realtà l-ESM tagħmel assessment fuq diversi pajjiżi u jkunu preżenti f’fora diversi fl-Unjoni Ewropea bħala mekkaniżmu, u allura bħala managing director, u jkunu jistgħu jwasslu leħinhom fuq l-andament ekonomiku ta’ pajjiż jew numru ta’ pajjiżi. Bħalma jaf il-Ministru tal-Finanzi l-managing director ikun preżenti għall-meetings tal-ECOFIN u jingħata l-kelma għal xi opinjonijiet jew feedback li l-ESM tħoss li għandha ġġib għall-attenzjoni tal-Ministri tal-Finanzi kollha. U allura issa m’għadniex nitkellmu biss fuq il-membri tal-ESM, jiġifieri dawk l-20 pajjiż, imma għall-pajjiżi l-oħra kollha. L-ESM tagħmel monitoring tal-pajjiżi differenti imma qiegħda wkoll ġo fora biex tkun tista’ ssemma leħinha biex dak li jkun ikun proattiv.

IĊ-CHAIRPERSON: L-Onor. Bencini.

ONOR. GRAHAM BENCINI: Qed nagħmel referenza għal slide Nru 6, fejn għandek l-ESM Financial Report. Ma nafx jekk għandekx l-informazzjoni miegħek imma tista’ tgħidilna għal liema raġuni l-balance sheet totali niżlet b’madwar €4 biljuni f’sena fejn il-profitt żdied mill-2022 għall-2023?

IS-SUR PAUL ZAHRA: Żewġ punti marbutin ma’ din il-mistoqsija; matul il-perjodu kien hemm decline fil-liquidity needs għall-collateral purposes mill-ESM kif ukoll kellek reduction fil-lending balances billi kellek repayments mill-pajjiżi. Ovvjament l-amount due kien iżgħar so the interest on a lower amount resulted in lower income to the facility. Fl-2023 kellek Spanja li ħallset lura €3.6 biljun u allura kellek repayment matul is-sena konċernata.

IĊ-CHAIRPERSON: Tajjeb ħafna. Jekk m’għandniex iktar mistoqsijiet nistgħu nikkonkludu hawnhekk u naġġornaw għal data u b’aġenda li titħabbar iktar ‘il quddiem.  Nirringrazzjakom.

Fl-4.00 p.m. il‑Kumitat aġġorna għal data li kellha tiġi komunikata aktar tard.

   
